
[bookmark: _Hlk155712607]«ԴԵՂԵՐԻ ԳՐԱՆՑՈՒՄՆԵՐԻ ԵՎ ՎԵՐԱԳՐԱՆՑՈՒՄՆԵՐԻ ՓՈՐՁԱՔՆՆՈՒԹՅՈՒՆՆԵՐԻ ՎՃԱՐՆԵՐԻ (ՏՈՒՐՔԵՐԻ) ԵՎ ԾԱԽՍԵՐԻ ՓՈԽՀԱՏՈՒՑՄԱՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1. Կրթության, գիտության, մշակույթի և սպորտի նախարարություն

	04.12.2023թ.

	
	N 01/18.2/34563-2023


	Առաջարկություններ և դիտողություններ չկան։
	Ընդունվել է։

	[bookmark: _Hlk69199583]2. Առողջապահության նախարարություն

	07.12.2023թ.

	
	N ԼՆ/22.1/28299-2023

	1.Առողջապահության նախարարության կողմից ՀՀ Վարչապետի աշխատակազմ ներկայացված «Դեղերի մասին»  օրենքում և հարակից մի շարք օրենքներում փոփոխություններ և լրացումներ կատարելու մասին  օրենքների նախագծերի համաձայն փորձաքննությունների վճարների փոխարեն նախատեսվում է պետական տուրքի սահմանում, այդ համատեքստում անհրաժեշտ է համապատասխան փոփոխություններ կատարել նաև ներկայացված  Նախագծում։
	Ընդունվել է։

	2.Անհրաժեշտ է հստակեցնել հայտին կից շահառուից պահանջվող  փաստաթուղթը («փորձաքննություն իրականացնող մարմնի կողմից տվյալ արտադրանքի համար տրված սերտիֆիկատի պատճենը»), քանի որ գործող իրավակարգավորումների համաձայն գրանցման հավաստագիրը տրամադրում է Լիազոր մարմինը,
	Ընդունվել է։

	3.Նախագծի լրամշակումների ժամանակ անհրաժեշտ է նաև  «դեղորայք» և «դեղամիջոցներ» բառերը փոխարինել «դեղերի» բառով (ՀՀ օրենսդրությամբ նման հասկացությունների բացակայության պատճառով):
	Ընդունվել է։

	3. Ֆինանսների նախարարություն

	15.12.2023թ.

	
	N 01/9-2/24262-2023

	1.Կարգի 7-րդ կետով նախատեսվում է շահառուների ծախսերը փոխհատուցել մինչև տվյալ տարվա համար նախատեսված բյուջեի սպառումը՝ ըստ ավելի վաղ ներկայացրած հայտերի հերթականության։ Ըստ ավելի վաղ ներկայացրած հայտերի հերթականության փոխհատուցման տրամադրման մոտեցման պարագայում կարգավորման կարիք ունի այն, որ հայտերը կարող են ներկայացված լինել թերի, որի դեպքում ՀՀ էկոնոմիկայի նախարարությունը առաջարկում է շտկել թերությունները (արդյունքում հայտերը կդիտարկվեն ամբողջական)։ Հետևաբար կարգում պետք է հստակեցվի, թե ավելի վաղ ներկայացված է համարվելու հայտի ներկայացման թե ամբողջական դիտարկման ժամկետը։
	Ընդունվել է։


	[bookmark: _Hlk155688588]2.Հաշվի առնելով, որ վերոգրյալ ներկայացված կարգին զուգահեռ ՀՀ էկոնոմիկայի նախարարության կողմից շրջանառվում է նաև ՀՀ-ում կլինիկական և կենսահամարժեքության հետազոտությունների իրականացման համաֆինանսավորման միջոցառման իրականացման համար օժանդակության տրամադրման կարգը և այս երկու կարգերի շրջանակներում տրամադրվող պետական օժանդակության ուղղությունները տարբեր են, առաջարկում ենք ՀՀ 2024թ. պետական բյուջեով նախատեսված «1165» ծրագրի «12003. Դեղագործության  արդյունաբերության զարգացման հնգամյա ծրագիր» միջոցառումից տարանջատել/առանձնացնել վերոգրյալ միջոցառումը և ներկայացնել որպես առանձին միջոցառում՝ իր համապատասխան արդյունքային ցուցանիշներով:
	Ընդունվել է։

	3.ՀՀ Սահմանադրության 6-րդ հոդվածի 2-րդ մասի համաձայն՝ 
Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
«Նորմատիվ իրավական ակտերի մասին» օրենքի 2-րդ հոդվածի 1-ին մասի 3-րդ կետի համաձայն՝ ենթաօրենսդրական նորմատիվ իրավական ակտը Սահմանադրության և օրենքների հիման վրա և դրանց իրականացումն ապահովելու նպատակով օրենքով լիազորված լինելու դեպքում Սահմանադրությամբ նախատեսված մարմինների ընդունած նորմատիվ իրավական ակտն է: 
Հիմք ընդունելով վերոգրյալը՝ անհրաժեշտ է նշել, որ Նախագծում բացակայում է համապատասխան լիազորող նորմը, ըստ որի՝ կառավարությունն իրավասություն ունի ընդունելու նման բովանդակության իրավական ակտ:
	Ընդունվել է։

	4.Հաշվի առնելով Նախագծի նորմատիվ բնույթը, անհրաժեշտ է Նախագծի 2-րդ կետով նախատեսված ուժի մեջ մտնելու ժամկետը համապատասխանեցնել «Նորմատիվ իրավական ակտերի մասին» օրենքի 23-րդ հոդվածի 5-րդ մասի պահանջին:

	Ընդունվել է։

	4. Արդարադատության նախարարություն

	04.01.2024թ.

	
	N /27.3/110-2024

	1.Նախագծի նախաբանում, որպես լիազորող նորմ, հղում է կատարվել «Արդյունաբերական քաղաքականության մասին» օրենքի (այսուհետ՝ Օրենք) 4-րդ հոդվածին, որի 1-ին մասով սահմանված են այն հիմնական ուղղությունները, որոնցով Հայաստանի Հանրապետության կառավարությունն իրականացնում է նշված օրենքով և այլ իրավական ակտերով սահմանված կարգով արդյունաբերական քաղաքականության մշակումը և իրականացումը, իսկ նույն հոդվածի 2-րդ մասի համաձայն՝ Հայաստանի Հանրապետության կառավարությունը սույն հոդվածի 1-ին մասում նշված ուղղությունների մասով հաստատում է պետական օժանդակության և աջակցության ծրագրեր: Միաժամանակ հղում է կատարվել Օրենքի 5-րդ հոդվածին, համաձայն որի՝ արդյունաբերության զարգացման պետական միասնական քաղաքականության մշակումն ապահովում է լիազոր մարմինը` ռազմավարությունների, հայեցակարգերի, նպատակային ծրագրերի և այլ ծրագրային փաստաթղթերի նախագծերի մշակման միջոցով, որոնք հաստատում է Հայաստանի Հանրապետության կառավարությունը, ինչպես նաև 23-րդ հոդվածին, համաձայն որի՝ արդյունաբերական քաղաքականության օբյեկտներին ֆինանսական օժանդակությունը Հայաստանի Հանրապետության օրենսդրությանը համապատասխան կարող է իրականացվել պետական բյուջեի միջոցների հաշվին վարկավորման սուբսիդիաների, բյուջետային ներդրումների, ինչպես նաև արդյունաբերական քաղաքականության օբյեկտների պարտավորությունների համար պետական ու տարածքային երաշխիքների տրամադրման, շնորհանդեսների կազմակերպման և (կամ) մասնակցության, միջազգային ցուցահանդեսներին մասնակցության, հետազոտությունների իրականացման, վերապատրաստման դասընթացների կազմակերպման, անհրաժեշտության դեպքում՝ միջազգային սերտիֆիկացման և այլ միջոցառումների համաֆինանսավորման ճանապարհով: 
Վերոնշյալի կապակցությամբ հարկ է նկատի ունենալ, որ ՀՀ Սահմանադրության 6-րդ հոդվածի 1-ին մասի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Նույն հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Վերոնշյալ դրույթներից բխում է, որ ենթաօրենսդրական նորմատիվ իրավական ակտ ընդունելու համար անհրաժեշտ է օրենքով սահմանված լիազորող նորմ, որի վերաբերյալ հղումը պետք է պարունակի ենթաօրենսդրական նորմատիվ իրավական ակտը: Նշվածը հիմք ընդունելով՝ գտնում ենք, որ Նախագիծն անհրաժեշտ է համապատասխանեցնել նախաբանում հղում կատարված լիազորող նորմերին:
	Ընդունվել է։

	2.Նախագծի վերնագրում «ԵԱՏՄ» հապավումն ունի վերանայման կարիք՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 3-րդ մասը, համաձայն որի՝ նորմատիվ իրավական ակտերի վերնագրերում արգելվում է կիրառել հապավումներ կամ բառերի կրճատումներ:
	Ընդունվել է։

	3.Նախագծի նախաբանից անհրաժեշտ է հանել «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասը, համաձայն որի՝ (…): Օրենքի կրճատ անվանումը հիշատակելիս դրանում նշվում է օրենքի վերնագիրը:
	Ընդունվել է։

	4.Նախագծի 2-րդ կետի «մտնում» բառից հետո անհրաժեշտ է լրացնել «պաշտոնական» բառը՝ նկատի ունենալով «Նորմատիվ իրավական ակտերի մասին» օրենքի 23րդ հոդվածի 1-ին մասը, համաձայն որի՝  Նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես:
	Ընդունվել է։

	5.Նախագծով հաստատված հավելվածի (այսուհետ՝ Հավելված) 3-րդ, 4-րդ, 6-րդ և 7-րդ կետերում հստակեցման կարիք ունի «մինչև տարեկան սահմանված բյուջեի սպառումը» ձևակերպումը՝ պարզ չէ, թե տարեկան որքան է նախատեսված ֆինանսավորման համար:
	ՀՀ 2024թ. պետական բյուջեով նախատեսված «1165» ծրագրի «Դեղագործության  արդյունաբերության զարգացման հնգամյա ծրագրի» «Դեղերի գրանցման փորձաքննությունների ծախսերի սուբսիդավորում» միջոցառմամբ սահմանված է տարեկան ֆինանսավորման չափը։

	6.Հավելվածի 9-րդ կետում կիրառվում է «աջակցություն» եզրույթը, մինչդեռ մյուս կետերում կարգավորումները վերաբերում են ֆինանսավորմանը:
	Ընդունվել է։

	7.Հավելվածի 9-րդ կետով, 10-րդ կետի 6-րդ և 7-րդ ենթակետերով և 16-րդ կետով հղում է կատարվել 1-4-րդ հավելվածներին, մինչդեռ Նախագծով դրանք հաստատելու վերաբերյալ դրույթը բացակայում է: Նշվածը հիմք ընդունելով՝ առաջարկում ենք նշված հավելվածները դիտարկել որպես Հավելվածի ձևեր:
	Ընդունվել է։

	8.Հավելվածի 12-րդ և 14-րդ կետերում «ստանալուց» բառից հետո առաջարկում ենք լրացնել «հետո» բառերը: Բացի այդ, նույն կետերում անհրաժեշտ է հստակեցնել, թե ինչ եղանակով է իրականացվելու շահառուին տեղեկացումը:
	Ընդունվել է։

	9.Հավելվածի 15-րդ կետում անհրաժեշտ է հստակեցնել, թե ինչ ժամկետում է իրականացվում հայտի մերժումը, ինչպես նաև ինչ ժամկետում և կարգով է տեղեկացվում շահառուին:
	Նախագիծը լրամշակվել է։

	10.Հավելվածի 16-րդ կետի համաձայն՝ հայտի բավարարման մասին տեղեկացումը ստանալու օրվան հաջորդող 2 աշխատանքային օրվա ընթացքում Շահառուն Նախարարություն է ներկայացնում իր կողմից ստորագրված և կնքված (եթե կիրառելի է) պայմանագիր երկու օրինակից՝ համաձայն N 4 հավելվածի։ Հավելվածի 19-րդ կետի համաձայն՝ Ֆինանսավորումն իրականացվում է պայմանագիրը ստորագրելու օրվան հաջորդող հինգ աշխատանքային օրվա ընթացքում։ Գտնում ենք՝ Հավելվածի 16-րդ կետում անհրաժեշտ է հստակեցնել, թե որ դեպքերում է կիրառելի պայմանագրի կնքումը, իսկ որ դեպքերում կիրառելի չէ, քանի որ Հավելվածով նախատեսված կարգավորումների արդյունքում ֆինանսավորումը իրականացվում է պայմանագրի հիման վրա, հետևաբար անհասկանալի է, թե պայմանագրի կնքումը կիրառելի չլինելու դեպքում ինչ ընթացակարգով է իրականացվելու ֆինանսավորումը:
	Նախագիծը լրամշակվել է։

	11.Հավելվածի 19-րդ կետում անհրաժեշտ է հստակեցնել, թե ում կողմից ստորագրվելուց հետո է իրականացվելու ֆինանսավորումը՝ նկատի ունենալով, որ Հավելվածով նախատեսվել են շահառուի և նախարարության կողմից պայմանագիրը ստորագրելու համար տարբեր ժամկետներ:
	Նախագիծը լրամշակվել է։

	[bookmark: _Hlk155715484]12.Նախագծին կից հավելված 4-ի 3-րդ գլխում «արտակարգ ուժի» բառերն առաջարկում ենք փոխարինել «անհաղթահարելի ուժի» բառերով:
	Նախագիծը լրամշակվել է։

	13.Նկատի ունենալով Նախագծով նախատեսված կարգավորումները՝ անհրաժեշտ է Նախագիծը համաձայնեցնել նաև ՀՀ ֆինանսների նախարարության հետ:
	Ընդունվել է։

	5. Վարչապետի աշխատակազմի Ծրագրերի փորձաքննության, Ֆինանսատնտեսագիտական, Իրավաբանական վարչություններ
	13.02.2024թ.

	
	N 02/08.4/4949-2024

	1․ Նախագծի 20-րդ կետը սահմանում է. «Նախարարությունը պայմանագիրը կնքելու օրվան հաջորդող 10 աշխատանքային օրվա ընթացքում փոխհատուցման գումարը տրամադրում է շահառուին՝ տվյալ ծրագրի համար նախատեսված ֆինանսական միջոցների առկայության պարագայում»: Առաջարկում ենք պարզաբանել՝ արդյոք ֆինանսական միջոցների առկայությունը պայմանագիրը կնքելուց առաջ արդեն իսկ չի դիտարկվում և արդյոք հնարավոր է կնքել պայմանագիր և ստանձնել պարտավորություններ միջոցների բացակայության դեպքում:
	 
Նախագծի 20-րդ կետը ենթադրում է հնարավոր ֆորսմաժորային իրավիճակների, բյուջետային վերաբաշխումների դեպքերում ֆինանսական միջոցների բացակայության պարագայում մերժման հիմքը։

	2. Նախագծով հաստատվող Ձև N 1-ում հստակեցման կարիք ունի «Կոնտակտային տվյալներ» ձևակերպումը, որին հաջորդում է «Էլ. Փոստ»: Եթե օրինակ ակնկալվում է հայտատուի կողմից հեռախոսահամարի լրացում, ապա անհրաժեշտ է վերաձևակերպել:
	Ընդունվել է։

	3. Առաջարկում ենք վերանայել Նախագծով հաստատվող Ձև N 3-ի 2-րդ կետը՝ հիմք ընդունելով 2023 թվականի հոկտեմբերի 10-ին կայացած ֆինանսատնտեսական նախարարական կոմիտեի նիստի թիվ ԿԱ/299-2023 արձանագրության 2.1 կետի «բ» ենթակետը, և ձևակերպումը համաձայնեցնել Պետական եկամուտների կոմիտեի հետ:
	Ընդունվել է։

	4. Նախագծի համաձայն՝ ընդունվող իրավական ակտի բնույթը նորմատիվ է, սակայն նշված ակտի գործողությունը տարածվելու է ոչ թե անորոշ թվով, այլ այն անձանց վրա, ովքեր իրենց կամքով համապատասխան հայտի հիման վրա օգտվելու են հաստատվող ծրագրից։ Հետևաբար գտնում ենք, որ նախատեսվող իրավական ակտի բնույթը սխալ է նշված՝ հիմք ընդունելով «Նորմատիվ իրավական ակտերի մասին» ՀՀ օրենքի 2-րդ հոդվածը։
	«Նորմատիվ իրավական ակտերի մասին» ՀՀ օրենքի 2-րդ հոդվածի համաձայն՝ նորմատիվ իրավական ակտը գրավոր իրավական ակտ է, որը պարունակում է վարքագծի պարտադիր կանոններ անորոշ թվով անձանց համար։ Նախագծով չի սահմանափակվում անձանց քանակությունը, ովքեր կարող են օգտվել ակտի գործողությունից։ 
Եթե դիտարկենք իրավական ակտի անհատական լինելու գաղափարը, ապա չի կարող անհատական լինել, քանի որ ակտում չկան անհատապես նշված անձինք, ինչպես նաև չի կարող լինել լոկալ, քանի որ այն չի սահմանում վարքագծի կանոններ այն անձանց համար, ովքեր  ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից։

	6. Վարչապետի աշխատակազմի տեսչական մարմինների աշխատանքների համակարգման գրասենյակի ղեկավար
	

	
	

	1.Նախագծի նախաբանում հղում է կատարվում «Արդյունաբերական քաղաքականության մասին» օրենքի 4-րդ հոդվածի 2-րդ մասին, որի համաձայն՝ Հայաստանի Հանրապետության կառավարությունը սույն հոդվածի 1-ին մասում նշված ուղղությունների մասով հաստատում է պետական օժանդակության և աջակցության ծրագրեր, ինչպես նաև 23-րդ հոդվածին, համաձայն որի՝ արդյունաբերական քաղաքականության օբյեկտներին ֆինանսական օժանդակությունը Հայաստանի Հանրապետության օրենսդրությանը համապատասխան կարող է իրականացվել պետական բյուջեի միջոցների հաշվին…., մինչդեռ նշված լիազորող նորմերը չեն համապատասխանում իրավական որոշակիության սկզբունքին:
Այդ առումով անհրաժեշտ է նկատի ունենալ, որ ենթաօրենսդրական նորմատիվ իրավական ակտի նախաբանում նշվում է իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր, համաձայն՝ «Նորմատիվ իրավական ակտերի մասին» օրենքի 13-րդ հոդվածի պահանջների: Միաժամանակ, ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր, իսկ Լիազորող նորմերը պետք է համապատասխանեն իրավական որոշակիության սկզբունքին:
	Չի ընդունվել։
Նախագծով նշված «Արդյունաբերական քաղաքականության մասին» օրենքի 4-րդ հոդվածի 2-րդ մասը և 23-րդ հոդվածը լիազորող նորմեր են, և համապատասխանում են իրավական որոշակիության սկզբունքին։

	2․ Նախագծի վերնագրի համաձայն՝ Նախագիծը դեղերի գրանցման փորձաքննությունների ծախսերի փոխհատուցման ծրագիրը հաստատելու մասին  է, միևնույն ժամանակ՝ Նախագծի 1-ին կետում նշվում է, որ հաստատվում է դեղերի շրջանառության պետական կարգավորման ոլորտում Եվրասիական տնտեսական միության, ռազմավարական նշանակություն ունեցող դեղերի, միայն Հայաստանում կիրառման ենթակա դեղերի գրանցումների և վերագրանցումների վճարների, արտերկրում հայկական արտադրության դեղերի գրանցման ծախսերի 50 %-ի փոխհատուցման ծրագիրը: Հիմք ընդունելով վերոգրյալն, առաջարկում եմ Նախագիծը համապատասխանեցնել «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջներին, այն է՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
	Ընդունվել է։

	3․ Նախագծի 2-րդ կետն առաջարկում եմ հանել, հիմք ընդունելով «Նորմատիվ իրավական ակտերի մասին» օրենքի 28-րդ հոդվածի 1-ին մասի պահանջները, այն է՝ նորմատիվ իրավական ակտի գործողությունը տարածվում է դրա ուժի մեջ մտնելուց հետո գործող հարաբերությունների վրա, եթե այլ բան նախատեսված չէ Սահմանադրությամբ, օրենքով կամ տվյալ նորմատիվ իրավական ակտով։
	Ընդունվել է։

	4. Հայտնում  եմ նաև, որ լրացուցիչ քննարկման կարիք ունեն Նախագծի  հավելվածի 11-20-րդ կետերը, քանի որ դրանցով սահմանված իրավակարգավորումները վերաբերվում են ոչ թե հաստատվող ծրագրին, այն սահմանում են հայտի ներկայացման և հետագա ընթացքի կանոնակարգումը, որը ծրագրի կանոնակարգման շրջանակներից դուրս է:
	Չի ընդունվել։
Նախագծի 11-20 կետերն անհրաժեշտ են ծրագրի իրականացումն ապահովելու համար, քանի որ այդ կետերով պարզ է դառնում գործընթացի էությունը և իրականացվող գործողությունների հաջորդականությունը։

	5. Բացի այդ, Նախագծի Ձև 1-ի 1-ին և 2-րդ կետերում առաջարկում եմ հստակեցնել Լիազոր մարմին եզրույթը, քանի որ պարզ չէ, ո՞ր մարմինն է այս պարագայում հանդիսանում Լիազոր:
	Ոլորտի կարգավորումներն իրականացվում են «Դեղերի մասին» ՀՀ օրենքի և ոլորտը կարգավորղ այլ իրավական ակտերի համաձայն, ուստի տվյալ պարագայում անհրաժեշտ է առաջնորդվել ոլորտը կարգավորող իրավական ակտերի դրույթներով։

	7. Ֆինանսատնտեսական նախարարական կոմիտեի նիստի N ԿԱ/88-2024 արձանագրության 5-րդ կետ

	19.03.2024թ.

	
	N ԿԱ/88-2024

	Որոշվեց՝ հանել օրակարգից՝ առաջարկելով Էկոնոմիկայի նախարար Գևորգ Պապոյանին նախագիծը ևս մեկ անգամ քննարկել, հաշվի առնել Ֆինանսների նախարարի տեղակալ Վահան Սիրունյանի դիտարկումը, ֆինանսական բաղադրիչի մասով համաձայնեցնելով Ֆինանսների նախարարության հետ՝ ներկայացնել ֆինանսատնտեսական նախարարական կոմիտեի հաջորդ նիստի քննարկմանը:
	Ընդունվել է։
Փոխհամաձայնեցվել է ՀՀ ֆինանսների նախարարության հետ։

	8. ՀՀ Ֆինանսների նախարարություն

	26.04.2024թ.

	
	N 04/5-1/8811-2024

	1. Ուսումնասիրելով «Դեղերի գրանցման փորձաքննությունների ծախսերի փոխհատուցման ծրագիրը հաստատելու մասին» ՀՀ կառավարության որոշման նախագծով հաստատվող ծրագիրը (այսուհետ՝ Ծրագիր)՝ հայտնում ենք հետևյալը.
Ծրագրի 8-րդ կետով նախատեսվում է, որ յուրաքանչյուր տարվա համար ֆինանսավորումն իրականացվում է մինչև տվյալ տարվա համար սահմանված բյուջեի սպառումը՝ ըստ ներկայացված հայտերի հերթականության:
Քանի որ սույն Ծրագրին զուգահեռ ՀՀ կառավարության 2024 թվականի մարտի 7-ի № 349-Ն որոշմամբ ընդունվել է Հայաստանի Հանրապետությունում կլինիկական փորձարկումների, կենսահամարժեքության հետազոտությունների իրականացման փոխհատուցման ծրագիրը, իսկ ՀՀ 2024 թվականի պետական բյուջեով նախատեսված «1165» ծրագրի «12003. Դեղագործության արդյունաբերության զարգացման հնգամյա ծրագիր» միջոցառմամբ նախատեսված 330.0 մլն դրամը ներառում է հիշյալ 2 ծրագրերը՝ իրենց համապատասխան արդյունքային ցուցանիշներով, ուստի հստակեցման կարիք ունի «Մինչև տվյալ տարվա համար սահմանված բյուջեի սպառումը» արտահայտությունը։
Այդ կապակցությամբ  առաջարկում ենք ՀՀ 2024 թվականի պետական բյուջեով նախատեսված «1165» ծրագրի «12003. Դեղագործության արդյունաբերության զարգացման հնգամյա ծրագիր» միջոցառումից տարանջատել կամ առանձնացնել վերոգրյալ միջոցառումը և ներկայացնել որպես առանձին միջոցառում իր համապատասխան արդյունքային ցուցանիշներով՝ ՀՀ 2024 թվականի պետական բյուջեի մասին օրենքում և ՀՀ կառավարության 2023 թվականի դեկտեմբերի 28-ի № 2323-Ն որոշման մեջ փոփոխություններ կատարելու միջոցով:
Չնայած ամփոփաթերթում նշվում է, որ փոխհամաձայնեցվել է ՀՀ ֆինանսների նախարարության հետ, սակայն վերոնշյալի կապակցությամբ նախագծում որևէ փոփոխություն չի կատարվել: Հետևաբար առաջարկում ենք վերանայել առաջարկվող որոշման նախագիծը:
	

Ընդունվել է։
Նախագիծը լրամշակվել է։
Հարկ է ընդգծել նաև, որ Ֆինանսների կողմից ներկայացված առաջարկն արդեն իսկ ընդունվել է ՀՀ կառավարության 2024 թվականի մայիսի 30-ի N 794 – Ն որոշմամբ։

	9. Արդարադատության նախարարություն

	14.06.2024թ.

	
	N /27.3/23155-2024

	1. «Դեղերի գրանցման փորձաքննությունների ծախսերի փոխհատուցման ծրագիրը հաստատելու մասին» Հայաստանի Հանրապետության կառավարության որոշման լրամշակված նախագծի (այսուհետ՝ Նախագիծ) վերնագիրն է՝ դեղերի գրանցման փորձաքննությունների ծախսերի փոխհատուցման ծրագիրը հաստատելու մասին, մինչդեռ՝ Նախագծի 1-ին կետով և հավելվածի վերնագրի համաձայն՝ նախատեսվում է հաստատել «Դեղերի շրջանառության պետական կարգավորման ոլորտում Եվրասիական տնտեսական միության, ռազմավարական նշանակություն ունեցող դեղերի, միայն Հայաստանում կիրառման ենթակա դեղերի գրանցումների և վերագրանցումների վճարների (տուրքերի), արտերկրում հայկական արտադրության դեղերի գրանցման ծախսերի 50 %-ի փոխհատուցման» ծրագիրը: Նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասը, համաձայն որի՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը՝ անհրաժեշտ է Նախագծի վերնագիրը, 1-ին կետը և նույն կետով հաստատված հավելվածի (այսուհետ՝ Հավելված) վերնագիրը համապատասխանեցնել միմյանց:
	Ընդունվել է։

	2. Նախագծի 2-րդ կետն առաջարկում ենք հանել, իսկ 4-րդ կետը շարադրել հետևյալ խմբագրությամբ.
[bookmark: _Hlk169514151]«4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է նաև 2024 թվականի հունվարի 1-ից հետո կատարված՝ սույն որոշման 1-ին կետում նշված գրանցումների և վերագրանցումների վրա:»: 
Նշված առաջարկով պայմանավորված անհրաժեշտություն կառաջանա Հավելվածի 8-րդ կետը հանել:
	Ընդունվել է։

	3. Հավելվածի 4-րդ կետում «ԵԱՏՄ» հապավումն անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 2-րդ մասի պահանջները:
	Ընդունվել է։

	4. Հավելվածով նախատեսված կարգավորումները վերաբերում են գրանցումների և վերագրանցումների փորձաքննությունների վճարներին (տուրքերին), մինչդեռ՝ Հավելվածի վերնագրում և Նախագծի 1-ին կետում փորձաքննությունների վերաբերյալ նշումը բացակայում է: Նշվածը հիմք ընդունելով՝ անհրաժեշտ է Նախագծի 1-ին կետը, Հավելվածի վերնագիրը և բովանդակությունը համապատասխանեցնել միմյանց:
	Ընդունվել է։

	5.  Հավելվածի 13-րդ կետում առաջարկում ենք հստակեցնել «էլեկտրոնային եղանակով» ձևակերպումը՝ պարզ չէ հայտ կարող է ներկայացվել էլեկտրոնային փոստով, թե այլ հարթակով: 
	Ընդունվել է։

	6. Հավելվածի 14-րդ կետով նախատեսվել են այն փաստաթղթերը, որոնք պետք է ներկայացվեն հայտին կից, մինչդեռ Հավելվածի Ձև 1-ով հայտին կից ներկայացվելիք փաստաթղթերը չեն համապատասխանում Հավելվածի 14-րդ կետով նախատեսված փաստաթղթերին: Նշվածը հիմք ընդունելով՝ անհրաժեշտ է Ձև 1-ը և Հավելվածի 14-րդ կետը համապատասխանեցնել միմյանց:
	Ընդունվել է։



